
Pas muajsh pérplasjesh politike dhe bllokimesh institucionale, Kosova tashmé ka njé Presidente té re. Justina
Shiroka-Pula u zgjodh né Kuvend me 81 vota, falé njé dakordimi politik gé béri bashké deputetét e Lévizjes
Vetévendosje dhe té Partisé Demokratike t& Kosovés.

Ky vendim u mor né njé periudhé kritike, kur vendi rrezikonte 1& hynte sérish né krizé institucionale dhe t&
shkonte drejt zgjedhjeve té reja.

Zhvillimi i fundit shihet si njé kapitull i ri pér politikén kosovare, por ka nxitur gjithashtu diskutime nése ky
bashké&punim mund t& shndérrohet né bazé pér njé koordinim mé té gjeré mes partive.

Pér kété céshtje, pér “Bota sot” kané dhéné vlerésimet e tyre analisti Gani Qarri dhe publicisti Lis Bukuroca.




Bukuroca: Mandati i Shiroka-Pulés mund té& jeté fillimi i njé bashképunimi t& ri institucional

Publicisti Lis Bukuroca e sheh zgjedhjen e Justina Shiroka-Pulés si njé kthesé t& mundshme drejt stabilitetit
institucional, té cilin, sipas tij, Kosova nuk e ka pasur pér rreth dy vjet.

Ai ka theksuar se periudha e kaluar u shogérua me tensione politike, bllokada, paragjykime, insinuata dhe
mungesé kompromisi. Sipas Bukurocés, zgjedhja e Presidentes mund t'u krijojé institucioneve hapésirén pér t'iu
rikthyer punés dhe dialogut politik, nése procesi arrin té konsolidohet edhe né aspektin ligjor.

Bukuroca ka rikujtuar se pas mesnatés kishte paralajméruar mundésiné gé Lista Serbe ta dérgonte ¢éshtjen né
Gjykatén Kushtetuese, pasi procedura nisi mé 6 tetor dhe pé&rfundoi mé 7 tetor. Ai ka pérmendur edhe ankesén e
paraqitur nga Arianit Koci, duke vlerésuar se Kosovés nuk i nevojitej njé situaté e tillé dhe se tashmé duhet pritur
interpretimi i Gjykatés Kushtetuese, pasi ¢éshtja juridike mbetet e hapur.

Sipas tij, bashkimi i votave né Kuvend pércolli mesazhin se ekziston njé shumicé e gjeré parlamentare, edhe pse
ajo u krijua né rrethana ankthi politik. Bukuroca konsideron se partité, pas njé pérplasjeje té gjaté, gjetén njé
mundési pér marréveshje.

Ai ka deklaruar se propozimin e béri Kurti dhe jo Hamza, ndérsa projektligjin, té cilin e sheh me pak gjasa té
prodhojé efekte juridike, e ka cilésuar si pretekst. Sipas tij, géndrimi fillestar se do té votohej ¢do kandidat nése
miratohej projektligji u z&vendésua me pretendimin se njéri prej tyre nuk kishte pranuar asnjé opsion. Bukuroca
mendon se opozita kishte friké nga Byroja e konfiskimit dhe se Hamza u vu né véshtirési, pasi nuk dinte si ta
refuzonte zonjén Shiroka-Pula.

Publicisti ka vlerésuar edhe faktin gé& né krye té shtetit u zgjodh njé grua me pérvojé té gjaté né arsim, shkencé
dhe politiké. Ai shpreson se kjo do t€ hapé njé fazé té re té bashképunimit institucional dhe thekson se seksizmi
e mizogjinia luftohen mé& miré kur graté marrin poste té barabarta dhe pérfagésohen edhe né nivelet mé té larta
té shtetit.

Bukuroca i ka uruar sukses Presidentes Shiroka-Pula, duke shpresuar se zgjedhja e saj do t& shénojé nisjen e
njé periudhe mé té geté, funksionale dhe bashképunuese pér Kosovén.

Qarri: Zgjedhja e Presidentes i dha fund bllokadés dhe pasigurisé disamujore

Analisti Gani Qarri e ka cilésuar zgjedhjen e Justina Shiroka-Pulés si njé ngjarje me peshé té madhe politike dhe
institucionale. Sipas tij, Kosova ishte shumeé prané njé krize té re pér shkak t& ngércit té zgjatur.

Qarri ka théné se, nése ¢éshtja nuk do té zgjidhej natén e 6 tetorit 2026, do té vihej né dyshim edhe né planin
ndérkombétar aftésia e Kosovés pér t& udhéhequr dhe ndértuar shtetin. Ai ka nénvizuar se Presidenca nuk éshté
mandat partiak apo privilegj personal, por institucion gé pérfagéson unitetin e qytetaréve dhe dinjitetin e
Republikés.



Sipas analistit, zgjedhja e Presidentes ishte njé moment i jashtézakonshém politik, & déshmoi pjekuri dhe i dha
fund pasigurisé disamuijore, si dhe ngércit gati dyvjecar t€ krijuar nga mosmarréveshjet e pazakonta mes partive
kryesore.

Qarri ka vierésuar se Kosova ishte prané zgjedhjeve té parakohshme pér heré t& katért n& mé pak se dy vjet. Ai
ka shtuar se mungesa e konsensusit dhe e bashképunimit u kishte pércjellé migve e partneréve ndérkombétaré
njé imazh negativ, sikur klasa politike nuk ishte né gjendje t& zgjidhte ¢éshtjet themelore shtetérore dhe
institucionale.

Ai ka kujtuar se Justina Shiroka-Pula, akademike e dalluar, kryetare e Akademisé sé Shkencave dhe té Arteve t&
Kosovés dhe ish-ministre e Ekonomisé, ishte kundérshtuar formalisht nga PDK-ja, e cila kishte propozuar Eliza
Hoxhén. Megjithaté, ajo u zgjodh me 81 vota.

Sipas Qarrit, marrédhénia e saj kolegjiale, njerézore dhe morale me pérfagésuesit e partive té tjera e béri
kandidaturén t& pranueshme pér té gjithé. Ai i ka uruar sukses Presidentes dhe ka shprehur shpresén gé detyrén
ta ushtrojé me dinjitet, né shérbim té shtetndértimit dhe integrimit euroatlantik.

Analisti ka deklaruar se diskutimet pér orén e votimit dhe afatet nuk duhet ta errésojné réndésiné e rezultatit. Ai u
&shté referuar géndrimeve té profesorit té sé drejtés Flamur Hyseni dhe ish-kryetarit t& Gjykatés Kushtetuese,
Enver Hasani, té cilét kané vlerésuar se procedura ishte brenda afateve dhe se marréveshjet politike mund té&
arrihen edhe né fund té tyre.

Qarri nuk sheh shkelje kushtetuese né kété proces dhe mendon se zgjedhja e Presidentes shmangu njé tjetér
krizé politike e institucionale, duke ndérpreré pérséritjen e problemeve té njéjta. Ai ka theksuar se Justina
Shiroka-Pula éshté gruaja e treté gé merr kété detyré né Kosové, pas Atifete Jahjagés dhe Vjosa Osmanit.

Sipas tij, zgjedhja e saj krijon mundési pér trajtimin e ¢éshtjeve jetike t& vendit dhe t& marréveshjeve
ndérkombétare, si dhe pér t'i dhéné fund mosmarréveshjeve politike dhe ¢rregullimit institucional.

Qarri e konsideron kété zhvillim déshmi se bashké&punimi i singerté mes partive mund té zgjidhé edhe ¢éshtje qé
duken té pamundura. Ai beson se marréveshja mund té shérbejé si bazé pér afrimin e géndrimeve mes
subjekteve parlamentare dhe pér zhvillime pozitive né té& ardhmen.

Ai ka théné se kritikét qé kérkojné ané negative né cdo zhvillim duhet té shpérfillen, pasi zgjedhja e Presidentes
déshmon se problemet e médha mund t€ kapércehen pérmes bashké&punimit ndérpartiak.

